
1. Web-løsningen for arbejdsgivere 
Una tassaavoq qaammatikkaartumik nassuiaatip sukumiisup sulisitsisut nalunaarsorsimaffianni 
SULINAL.nanoq.gl-imi immersorneqarnissaanut ilitsersuut. Qaammatikkaartumik nassuiaat sukumiisoq 
tamatigut kingusinnerpaamik nassiunneqarsimassaaq qaammatip ulluisa 10-anni. Qaammatip ulluisa 10-at 
sapaatip akunnerata naanerippagu nalliuttuuppalluunniit, nassiussinissamut piffissaq kingulleq tassaavoq 
taassuma kingorna ulluinnaq siulleq. 

 

1. SULINAL-imut isertarfikkut iserit .............................................................................................................. 2 

2. Qaammatikkaartumik nassuiaat sukumiisoq immersoruk ....................................................................... 2 

A. Qaammatikkaartumik nassuiaat sukumiisoq toqqaruk ........................................................................ 2 

B. Qaammammi siusinnerusumi immersorsimasat allattorsimaffimmiittoq atussanerlugu imaluunniit 
aallaqqaataaniissanerlutit nalileruk .............................................................................................................. 2 

C. Akissarsiat pillugit paasissutissat tamakkerlugit allattukkit ................................................................. 3 

D. Sulisup siulliup aningaasarsiaanut tunngasut allattukkit ..................................................................... 3 

E. Sulisut sinneri ilanngullugit allattukkit ................................................................................................. 4 

F. Qaammatikkaartumik nassuiaat sukumiisoq nassiuguk....................................................................... 4 

3. Csv-fil qaammatikkaartumik nassuiaammut sukumiisumut ilanngullugu nassiuguk ............................... 4 

A. Paasissutissanik imalimmik imatut fil-iliussaatit .................................................................................. 5 

B. Fil-it paasissutissanik sunik imaqassappat? .......................................................................................... 5 

C. Qaammatikkaartumik nassuiaatip sukumiisup formatissaata nassuiarneqarnera .............................. 6 

D. Csv-fil nassiuguk ................................................................................................................................... 7 

4. Qaammatikkaartumik nassuiaammik sukumiisumik nassiussinnginnissat nalunaarutigiuk .................... 8 

5. Siusinnerusukkut nalunaarutigineqartut takukkit .................................................................................... 9 

6. Nassuiaatit sukumiisut akissarsiallu allagartaat sanilliutikkit ................................................................... 9 

7. Sulinal attavigiuk ..................................................................................................................................... 10 

 



Opdateret: Aggusti 13.-at, 2024  Side 2 af 10 

Ataatsimik ikittuinnarnilluunniit sulisoqaruit qaammatikkaartumik nassuiaatip sukumiisup allattornissaa 
pisariinneruvoq – imm. 2.  

Amerlasuunik sulisoqaruit fil-imik ilanngussinissaq pitsaaneruvoq - imm. 3. Taamaaliorniaraannili fil-imik 
eqqortumik nassiussinissap piareersarnissaata pisariungaatsiarnera sianigeqquneqarpoq. Tamannali 
allattuinissaminngarnit piffissartornannginneruvoq. 

1. SULINAL-imut isertarfikkut iserit 

Atuisutut ateq isissutissarlu atorlugit SULINAL-imut isertarfikkut iseqqaassaatit ugguuna sulinal.nanoq.gl. 
Sulisitsisutut nalunaarsortikkuit atuisutut atissannik isissutissannillu tunineqassaatit. Atuisutut atit 
isissutissalluunniit puigorukku sulinal@nanoq.gl-imut saaffiginnissinnaavutit. 

 

2. Qaammatikkaartumik nassuiaat sukumiisoq immersoruk 

A. Qaammatikkaartumik nassuiaat sukumiisoq toqqaruk 
Toqqagassani qulaaniittuni Sukumiisumik nalunaarsuutit qaammammortut aamma Sukumiisumik 
nalunaarsuutit qaammammoortut naqitikkit toqqaruk. 

 

B. Qaammammi siusinnerusumi immersorsimasat allattorsimaffimmiittoq 
atussanerlugu imaluunniit aallaqqaataaniissanerlutit nalileruk 

Qaammammi siusinnerusumi immersorsimasanni paasissutissat atornagit immersuinissaq toqqarsinnaavat. 
Immikkoortoq C-mut ingerlaqqigit.  

https://sulinal.nanoq.gl/DocumentsForDownload/DK/AnnualReports/2018/Vejledning%20-%20Indkomstoplysning%20for%2020xx%20dk%202018.pdf
mailto:sulinal@nanoq.gl

Qaammatini siusinnerusuni paasissutissiissutitit Sulinal-imi toqqorneqartarput. Sulisutit taakkuuinnaappata 
qaammammi siusinnerusumi paasissutissiissutitit atorukkit ajunnginnerussaaq, taavalu akissarsiat 
kisitsisitaat nutaat kisiisa allattorlugit. Taamaaliornissaq aamma sulisunik allanik ikittuinnarnik 
ilanngussissaguit piiaassaguilluunniit ajunnginnerussaaq. Attataasaq Qaammammi kingullermi immersugaq 
tooriarlugu nalunaarutissatit allattukkit. 

 

C. Akissarsiat pillugit paasissutissat tamakkerlugit allattukkit  
Siullermik ukioq qaammallu toqqakkit.  

 

Akissarsiat nalunaarsorneqartussat tassaapput qaammammi sulisuusimasut tamarmik akissarsiaannut 
tunngasut. Taamaammat sulisuit akissarsiaannut tunngasut allattortinnagit, sulisut ataasiakkaat qaammat 
tamakkerlugu aningaasarsiaat A-t, akileraarutaat A-t, aningaasarsiaat B-t, soraarnerussutisiaqarnissamut 
aaqqissuussinermut nunami allamiittumut akiliutit kiisalu taakkua akileraarutitaat naatsorsoqqaassavatit. 
AMA-mut tunngasut atortup nammineq naatsorsortarpai. 

D. Sulisup siulliup aningaasarsiaanut tunngasut allattukkit 

Akissarsiat pillugit paasissutissat tamakkiisut allattoreerukkit sulisut ataasiakkaat akissarsiaat tulleriiaarlugit 
allattorneqassapput. 

Attataasaq Immikkoortitaakkanik nalunaarsuiffik ilannguguk tooriarlugu sulisup siulliup 
akissarsiaanut tunngasut allattukkit. Allattussavatit CPR-normu, kommuni akileraarfik, 
aningaasarsiat A-t, akileraarutit A-t, Soraarnerussutisiaqarnissamut aaqqissuussinermut nunami 
allamiittumut akiliutit kiisalu taakkunannga akileraarutit A-t. 

 

E. Sulisut sinneri ilanngullugit allattukkit 

Sulisunik allanik ilanngussinerit tamaasa titarneq nutaaq ilanngunneqartassaaq attataasaq 
Immikkoortitakkanik nalunaarsuiffik ilannguguk tooqqillugu. 
Attataasap Immikkoortitaakkanik nalunaarsuiffik ilannguguk saniani kisitsisit katiterneqartarput, 
tassani takusinnaavat kisitsit illit qaammatikkartumik nassuiaammi sukumiisumi nutaami 
allattukkannut naapertuunnersoq. Paasissutissat sulisitsisut nalunaarsorsimaffiannut 
nassiutinnginneranni titarnernik CPR-normortalinnik piiaasoqarsinnaavoq paasissutissanilluunniit 
iluarsiisoqarsinnaalluni. 

F. Qaammatikkaartumik nassuiaat sukumiisoq nassiuguk 

Sulisut tamarmik paasissutissartaat allattoreerukkit kisitsisillu katinnerat nikingassuteqanngippat, 
qaammatikkaartumik nassuiaat sukumiisoq nassiunneqarsinnaavoq.  
Tamanna pisarpoq attataasaq Sukumiisumik nalunaarsuutit qaammammoortut nassiutikkit 
toorlugu. 

 

3. Csv-fil qaammatikkaartumik nassuiaammut sukumiisumut 
ilanngullugu nassiuguk 

Qaammatikkaartumik nassuiaammik sukumiisumik nassiussineq pisinnaavoq csv-fil-imik, qaammammi 
pineqartumi akissarsiat pillugit paasissutissaatinnik tamanik imaqartumik nassiussinikkut. Csv-fil tassaavoq 
fil-i oqaasertanik kisitsisinillu taamaallaat imaqartoq. Aamma taaneqartarpoq kommasepareret fil, taannalu 

paasissutissanik systemimiit systemimut allamut nuussinermi atorneqartarpoq. Matumani paasissutissat 
Sulinal-imut nassiutissavatit. 

Periuseq taanna atorniarukku sulisut akissarsiaat pillugit paasissutissat tamaasa csv-fil-imut 
nooqqaartariaqarpatit. 

A. Paasissutissanik imalimmik imatut fil-iliussaatit 
Regneark suusoq ilisimareerunnarsivat – tassaasinnaavoq Excel. Regnearkilu tassarpiaavoq csv-fil-
iliorniaruit, taamaattumilluunniit iluarsiiniaruit atugassat. 

Aammali Notepad++ imaluunniit programmi oqaasilerissut alla atorsinnaavat, regnearkilli pitsaaqutigaa 
paasissutissat nassiunniakkat quleriiaarlugit allaffissanut immersuiffissanullu pisariitsumik 
nuunneqarsinnaanerat.  

Format suna atorlugu fil-iliorniarnerlutit nammineq aalajangissavat. Eqqaamaannassavat fil-i 
nassiutilerukku csv-formatitut toqqussagakku.  

B. Fil-it paasissutissanik sunik imaqassappat? 

• Fil-iliat qulequtserneqassanngilaq. Imaappoq paasissutissat nassiunniakkat kisimik fil-imiissapput. 
• Fil-iliat titarnernik immersuiffissatut normulersukkanik imaqassanngilaq. Tassungattaaq 

pissutaavoq paasissutissat nassiunniakkat kisimik fil-imiinnissaat. 
• Immersuiffissat paasissutissanik assigiinngitsunik pingasunik imaqarsinnaapput 

o Kisitsisaannaviit, soorlu ukiup allannissaani kisitsisit 0-imiit 9-mut atorneqarsinnaapput. 
Kisitsisit minusiuppata uuminnga siulequtserneqassapput –. 

o Oqaasertat, soorlu ullup atorfinitsitaaffiusup imaluunniit paasissutissanik annertunerusunik 
nalunaaruteqarniaraanni atorneqartussat tassaapput kisitsisit tamarmik, allannerit 
tamarmik aammalu naqinnerit tamarmik. 

o Kisitsisit, soorlu aningaasarsiat A-t allannissaanni atorneqartussat tassaapput kisitsisit 0-
imiit 9-mut tamarmik. Kisitsisit minusiuppata uuminnga siulequtserneqassapput –. Uniffik 
(,) allassinnaanngilat. Naggat (.) kommatalseparator-itut atorneqarsinnaavoq. Akissarsiat 
21.559,58 Kr.-iuppata ima allanneqassapput 215560 Kr. 

  

https://dinero.dk/ordbog/excel/

C. Qaammatikkaartumik nassuiaatip sukumiisup formatissaata nassuiarneqarnera 

Immersuiffissap takissusissaa oqaasertanut tunngatillugu nalunaarneqarpoq, immersuiffissamilu 
naqinnerit amerlanerpaamik qassiusinnaanerannik paasissutissiissutitut atorneqassalluni. 

Immer
suiffiss
aq 

Takin
erpaa
ffissa
a  

Suunera Taaguutaa Oqaasertaliussaq 

1 8 Kisitsit CVR-normu 
(siusinnerusukkut INN) 

Suliffeqarfiup ilisarnaatitut normua 

2  Ulloq  Ulloq nuussivik Allanneqassapput DD-MM-ÅÅÅÅ. 
Ulloq aningaasat 
tunniunneqarfissaat 

3 10 Oqaasertaq CPR-nr. Sulisup CPR-normua 
4 3 Kisitsit Kommunip akileraarfiup 

kodea 
Kommuni akileraarfik 

5  Aningaasat Aningaasarsiat A-t Aningaasarsiat A-t Kr.-it 
ilivitsunngorlugit. Tamakkiisut? 

6  Aningaasat  Akileraarutit A-t Akileraarutit A-t Kr.-it 
ilivitsunngorlugit. 

7  Aningaasat  Soraarnerussutisiaqarnissamu
t aaqqissuussineq nunami 
allamiittoq 

Soraarnerussutisiaqarnissamut 
aaqqissuussinermut Kalaallit 
Nunaata avataaniittumut akiliutit 
Kr.-it ilivitsunngorlugit. Tamakkiisut? 

8  Aningaasat  Soraarnerussutisiaqarnissamu
t aaqqissuussinermut nunami 
allamiittumut akiliutit 
akileraarutitaat unerartitat 

Soraarnerussutisiaqarnissamut 
aaqqissuussinermut nunami 
allamiittumut akiliutit 
akileraarutitaat unerartitat Kr.-it 
ilivitsunngorlugit. 

9  Aningaasat  Tunisat aningaasartaat Tunisat aningaasartaat Kr.-it 
ilivitsunngorlugit. 

10  Aningaasat  Akileraarutissat tunisinermi 
allagartaq malillugu 
unerartinneqartut 
naatsorsorneqarnerat 

Akileraarutissat tunisinermi 
allagartaq malillugu 
unerartinneqartut 
naatsorsorneqarnerat Kr.-it 
ilivitsunngorlugit. 

Qaammatikkaartumik nassuiaammi sukumiisumi paasissutissanut csv-fil-imiittussanut assersuut 

 

Taava csv-fil-i imaattunik paasissutissartaqassaaq: 

12345678;07-10-2024;1234567890;32;16500;6200;1650;620;;; 

Sulisuit ataasiakkat paasissutissartaat tamaasa titarnermi ataatsimi allattussavatit. 

Eqqaamassavat fil-i taamaallaat paasissutissanik imaqassammat. Imaappoq assersuummi takutinneqartumi 
immersuiffissat normulersorneqarneri piiarneqassapput. Sulisutit tamaasa pillugit paasissutissat 

ilanngutereerukkit aammalu fil-i paasissutissanik ilanngunneqartussaanngitsunik imaajareerukku fil-i csv-
formatinngorlugu toqqorneqassaaq. Taava sulinal-imut nassiunneqarsinnaanngussaaq.  

D. Csv-fil nassiuguk 

Ilitsersuummi immikkoortoq 1-imi nassuiarneqartutuut systemimut isissaatit. Tuugassaq 
’qaammatikkaartumik nassuiaat sukumiisoq’ toqqariarlugu Sukumiisumik nalunaarsuutit 
qaammammoortut ingerlatikkit toqqassavat.  

 

Attataasaq BROWSE ...-rut qulaani takutinneqartutuut tooriarlugu csv-fil-i paasissutissaatinnik 
toqqorsivigisat nassaarissavat. 

 

Attataasaq ÅBN tuussavat. Taava fil-imi paasissutissaatitit takussutissami ataaniittumisut 
takusinnaalissavatit. 

 

Attataasaq fil-i Sukumiisumik nalunaarsuutit qaammammoortut nassiutikkit tooruk.  

Naammassiguit qaammatikkaartumik nassuiaat sukumiisoq attataasaq Sukumiisumik nalunaarsuutit 
qaammammoortut nassiutikkit toorlugu nassiutissavat. 

 

Fil-i kukkuneqarsimappat tamanna quppernerup qulaani takuneqarsinnaavoq. Kukkuneqarneranik 
nalunaarummi takuneqarsinnaavoq kukkunerit suut fil-imiinnersut.  

 

Fil-imi paasissutissat kukkuneqarpata taakku eqqortumik nassiunneqarsinnaalernissaasa tungaanut 
iluarsisinnaavatit. INN-normu kukkuneqarnerarpagu taava CVR-normu pineqassaaq. INN-registeri 2019-imi 
CVR-registerinngorpoq.  

Naammassiguit nalunaaruteqarnerpit tiguneqarneranut uppernarsaat piumasinnaavat. 

4. Qaammatikkaartumik nassuiaammik sukumiisumik 
nassiussinnginnissat nalunaarutigiuk 

Qaammammi akissarsianut aningaasartuuteqarsimanngikkuit imatut iliorsinnaavutit: 

A. Qaammat pineqartoq nalunaarutigalugu 0-itut 
B. Sulinal@nanoq.gl attavigalugu, sulisuerussimanerillu nalunaarutigalugu. 

Piffissami sivisunerusumi – soorlu qaammatini sisamani – sulisoqassanngikkuit tamanna aamma Sulinal-
imut nalunaarutigisinnaavat.  

mailto:Sulinal@nanoq.gl

5. Siusinnerusukkut nalunaarutigineqartut takukkit 

Qaammatikkaartumik nassuiaatit sukumiisut siusinnerusukkut nassiunnikuusatit toqqagassami 
uani takusinnaavatit Sukumiisumik nalunaarsuutit qaammammoortut.  

 

Sulisut allattorsimaffiat toqqagassami uani takusinnaavat Sukumiisumik nalunaarsutit 
qaammammoortut – Sulisorisat allattorsimaneranut takussutissat.  

 

6. Nassuiaatit sukumiisut akissarsiallu allagartaat 
sanilliutikkit 

Qaammatikkaartumik nassuiaatit sukumiisut akissarsiallu allagartaat sanilliunneqarsinnaapput tuugassap 
Akissarsiat nalunaarutigineqarnerat ataani toqqagassaq Nikingassutit toorlugu. Tassani ukioq 
toqqarsinnaavat. CPR-normut ilanngullugit ilanngunnagilluunniit allattuissanerlutit toqqassavat.  

7. Sulinal attavigiuk 

Sulinal@nanoq.gl imaluunniit oqarasuaat 346081 aqqutigalugit ikiorneqarsinnaavutit. Sulisut eqqortumik 
nalunaaruteqarsinnaanissannut ilitsersorsinnaavaatsit. 

Sulisitsisut nalunaarsorsimaffiat ugguuna attaavigineqarsinnaavoq: 

Sulinal (Sulisitsisut nalunaarsorsimaffiat) 

Oqar.: +299 34 60 81 

E-mail: sulinal@nanoq.gl 

Nammineq ornigulluni saaffiginninnissamut ammasarfiit. Ammasarfiit nittartakkami AKA.GL 
takuneqarsinnaapput  

mailto:Sulinal@nanoq.gl
mailto:sulinal@nanoq.gl
https://aka.gl/?sc_lang=kl-gl

